
Ընդհանուր ակնարկ  

Հայաստանի երեխաների առողջության հիմնադրամը բարեգործական 

կազմակերպություն է, որի առաքելությունն է համապարփակ կերպով աջակցություն 

ցուցաբերել Հայաստանի երեխաների շրջանում ծանր հիվանդությունների 

կանխարգելման, վաղ հայտնաբերման և բարձրորակ բուժման գործընթացներին՝ 

միաժամանակ խթանելով առողջապահական համակարգի և փոխօգնության 

մշակույթի զարգացումը:



Մեր տեսլականն այնպիսի Հայաստանն է, որտեղ յուրաքանչյուր երեխա ունի ամուր 

առողջություն և լիարժեք հասանելիություն բարձրորակ բուժօգնության: 



2021թ.-ից ի վեր՝ շուրջ 70,000 նվիրատվությունների շնորհիվ Հիմնադրամը 

ցուցաբերել է ավելի քան 3,500,000 դոլարի աջակցություն՝ փրկելով կամ 

բարելավելով ավելի քան 3,000 երեխայի կյանքը։ Բացի այդ, 11,000-ից ավելի 

երեխաներ ստացել են բարձրորակ բուժօգնություն՝ հիվանդանոցներին 

նվիրաբերված առաջատար սարքավորումների շնորհիվ։

1․



Հիմնադիր 
տնօրենի ուղերձը

Սիրելի՛ ընկեր,


Ամեն տարի մենք ձգտում ենք լինել մի փոքր ավելի հավակնոտ ու արդյունավետ, քան նախորդ 

տարի։ Հայաստանում մանկական առողջապահական համակարգի բարելավումը հեշտ գործ չէ։


Բարեբախտաբար, մենք միայնակ չենք այս ճանապարհին։ Վերջին չորս տարիներին մենք 

կառուցել ենք մի ջերմ, անկեղծ ու հոգատար համայնք։ Միասին մեզ հաջողվել է անել մեծ 

գործեր՝ հավաքել միլիարդավոր դրամներ ու որոշակիորեն փոխել երեխաների 

առողջապահական համակարգը Հայաստանում։  

2024թ․-ը բացառություն չէր։ Ձեր աջակցությունը՝ լինի դա նվիրատվությունների, 

հրապարակումների տարածման կամ այլ ձևերով, մեզ դարձրել է ավելի ուժեղ ու ավելի կայուն։ 

Շատերը չեն կարող հպարտանալ կյանքեր փրկելով, բայց Դուք, մեր բարեկա՛մ, անկասկած, 

կարող եք։ 


Անչափ շնորհակալ ենք, որ 2024թ.-ին մեզ հետ էիք։ Եկե՛ք միասին նոր նվաճումներ գրանցենք 

2025թ.-ին։ Եկե՛ք շարունակենք կերտել մի Հայաստան, որտեղ ոչ մի երեխա չի մնում 

առողջապահական համակարգի ուշադրությունից և հանրային հոգածությունից դուրս՝ 

լավագույնն անելով նրանց կյանքերը փրկելու և բարելավելու համար:



Հիմնադիր տնօրեն 


Հայաստանի երեխաների առողջության հիմնադրամ 

Սիրով,


Արմեն Մարտիրոսյան 



Նվիրատվությունների 
միջոցով հավաքել ենք

֏483,421,265
Նվիրատվությունների 
միջոցով հավաքել ենք

483,421,265֏

Տարեկան ծախսերը 
կազմել են

472,977,639֏

Իրականացրել ենք

8 ծրագիր

Տարվա 
ամփոփում

2024թ․-ը բացառիկ տարի էր մեզ և մեր հրաշալի համայնքի համար։ Մեր հիմնական 
ուղենիշը եղել է կայուն զարգացումը՝ ապահովելու համար, որ Հայաստանի երեխաների 
առողջության հիմնադրամը գործի ավելի արդյունավետ և անկախ կերպով։ Այս 
հավակնոտ նպատակի և Ձեր աջակցության շնորհիվ՝ անցած տարում մենք


2․

Աջակցել ենք

1,657  
երեխայի



Հիմնադրամի 
գործունեությունը

3



Նարեկը 5 օրական էր, երբ նրա մոտ ախտորոշվեց կյանքին վտանգ 
սպառնացող լեղուղիների ատրեզիա։ Նարեկի կյանքը փրկելու համար 
նրան շտապ լյարդի փոխպատվաստում էր անհրաժեշտ։ Երեխան արդեն 
5 ամսական էր, երբ վիրահատությունն իրականացվեց Արաբկիր 
բժշկական համալիրի և Մինսկից ժամանած մասնագետների կողմից, իսկ 
Նարեկի հայրը դարձավ նրա դոնորը։  

Վիրահատության ծախսերը հոգալու համար մեր նվիրատուների 
աջակցությամբ ընդամենը 2 օրում հավաքեցինք 16,948,605 դրամ։  

Այժմ Նարեկը գտնվում է բժիշկների հսկողության տակ։ Նա 
պարբերաբար բուժզննումներ է անցնում և ընդունում անհրաժեշտ 
դեղորայքը։ Նրա առողջական վիճակն այս պահին լավ է, սակայն 
լիարժեք ապաքինման համար դեռ լրացուցիչ ժամանակ է հարկավոր։

Նարեկ, 1 տարեկան

Հանրային մեծ 
դրամահավաքները

3.1 Միասին մի շարք հաջողություններ գրանցեցինք 
անցյալ տարի։ Ձեզ ենք ներկայացնում մի քանի 
հաջողության պատմություն, որոնք իրականություն են 
դարձել հանրային մեծ դրամահավաքների միջոցով։ 



Անահիտը 5-ամյա խիզախ աղջիկ է, որը 2023թ․-ից պայքարում է աջ 
մակերիկամի նեյրոբլաստոմայի դեմ։ Ախտորոշումից անմիջապես հետո 
Անահիտը ստացել է քիմիոթերապիայի մի քանի կուրս Մոսկվայի քաղցկեղի 
մանկական կենտրոնում։ 





Այնուհետև անհրաժեշտ է եղել կատարել ոսկրածուծի փոխպատվաստում, որը 
հաջողությամբ իրականացվել է տարբեր հիմնադրամների, այդ թվում ՝ 
Հայաստանի երեխաների առողջության հիմնադրամի աջակցության շնորհիվ։ 
Վիրահատությունից հետո Անահիտը նաև անցել է ճառագայթային բուժում։ 


Բուժումը շարունակելու համար Անահիտին շտապ անհրաժեշտ էր 
թանկարժեք իմունոթերապիա, որի համար մենք կարողացանք ընդամենը 13 
օրում հավաքել 86,475,231 դրամ։





Ձեր աջակցության շնորհիվ Անահիտն այժմ մեկ քայլ ավելի մոտ է 
ապաքինմանը։ Թեև դեռ շատ դժվարություններ կան հաղթահարելու, նա ամեն 
օրը դիմավորում է վճռականությամբ ու ժպիտով՝ երազելով մի օր բժիշկ 
դառնալ և օգնել իր նման երեխաներին։



Անահիտ, 5 տարեկան



Աննան 3-ամյա կենսուրախ աղջնակ է, որը ընտանիքի հետ տեղահանվել է 
Արցախից։ Աննան ուներ քիմքի աջ շրջանի վասկուլյար արտերիովենոզ 
մալֆորմացիա, որը շատ հազվադեպ հանդիպող հիվանդություն է։ Երեխան 
հաճախ ունենում էր ներքին արյունահոսություններ։ 





Նրա կյանքը փրկելու համար շտապ վիրահատություն էր անհրաժեշտ 
Գերմանիայի առաջատար կլինիկաներից մեկում։


Մեր առատաձեռն նվիրատուների շնորհիվ 2 օրում վիրահատության համար 
հավաքեցինք 19,795,803 դրամ։





Գերմանիայում հաջող վիրահատությունից հետո Աննան արդեն ապաքինման 
փուլում է։ Չնայած, որ նրա վիճակը դեռևս պահանջում է շարունակական 
խնամք, հետազոտություններ և ապագա վիրահատություններ՝ հետագա 
բարդություններից խուսափելու համար, այնուամենայնիվ, այժմ նա 
կարողանում է վայելել մանկությունը, երգել իր սիրելի երգերը և հաճելի 
ժամանակ անցկացնել ընտանիքի հետ։

Աննա, 3 տարեկան



Անահիտ, 17 տարեկան

Ալբերտ, 12 տարեկան

Անահիտը հետաքրքրասեր ու  պայծառ երեխա է, որի մոտ 2022 թ․-ին ախտորոշվել էր սուր 
միելոբլաստային լեյկոզ։ 2023թ․-ին հանրային դրամահավաքով հավաքեցինք 40,000,000 դրամ 
Սանկտ Պետերբուրգում ոսկրածուծի ալոգեն փոխպատվաստման համար։  

Փոխպատվաստումից հետո նա լրացուցիչ բուժզննումներ էր անցնում, իսկ 2024թ․-ին նա կրկին 
կարիք ունեցավ կենսական նշանակություն ունեցող բուժօգնության, որի արժեքը կազմեց շուրջ 
4,531,482 դրամ։  

Նվիրատուների սրտացավության շնորհիվ ընդամենը 2 օրում հավաքվեց գումարը, որն անհրաժեշտ 
էր իր հետագա բուժման համար՝ մեկ քայլով ավելի մոտեցնելով նրան ապաքինմանն ու 
ֆինանսական փորձագետ դառնալու իր երազանքին։ 

12-ամյա Ալբերտի մոտ ախտորոշվել էր աուտոիմուն հեպատիտ, լյարդի 
աուտոիմուն ցիռոզ։ Ալբերտի կյանքը փրկելու համար շտապ անհրաժեշտ էր 
իրականացնել լյարդի փոխպատվաստում։



Մեր համայնքի բարեհոգության շնորհիվ ընդամենը 4 օրում հավաքեցինք 
20,522,789 դրամ ՝ ֆինանսավորելու նրա վիրահատության ծախսերը։



Ալբերտը, քաջաբար անցնելով հետվիրահատական տարբեր բարդությունների 
միջով, այժմ իրեն լավ է զգում և քիչ-քիչ վերադառնում է իր առօրյա կյանքին։ Նա 
միշտ գտնվում է բժիշկների հսկողության ներքո և պարբերաբար անցնում է 
անհրաժեշտ հետազոտությունները։




ծրագրերը3.2

5 մեծ դրամահավաք՝
148 մլն+ դրամ

 
ներգրավելով 

Վիրահատություններ և թանկարժեք բուժում




2024թ․-ին Հիմնադրամը, reArmenia հարթակում կազմակերպելով 5 խոշոր դրամահավաք, 

երեխաների համար հանգանակել է 148,273,900 դրամ։ Գումարն ուղղվել է նրանց բուժման, 

վիրահատությունների, ինչպես նաև հարակից (ճանապարհի, կեցության) ծախսերի 

ֆինանսավորմանը Հայաստանում և արտերկրում։




Դեղորայքային ապահովում



Հայաստանում շատ երեխաների համար ծանր հիվանդությունների դեմ պայքարը 

պահանջում է թանկարժեք և հաճախ անհասանելի դեղամիջոցներ։ Հիմնադրամը 2024թ.-ին 

շարունակել է տրամադրել շահառու երեխաներին հետևյալ կենսական դեղամիջոցները՝


� Օկտագամ դեղամիջոց է հատկացվել 37 երեխայի՝ հանրագումարային 26,998,000 դրամի 

չափով:


� Ռևոլեյդ դեղամիջոց է տրամադրվել 25 երեխայի՝ հանրագումարային 20,435,000 դրամի 

չափով:


� Սիմբիկորտ և Ֆլիքսոտիդ դեղամիջոցներ են հատկացվել ասթմա ունեցող շուրջ 1400 

երեխայի՝ հանրագումարային 15,206,500 դրամի չափով:


� Բացի այդ, անհատական դիմումների հիման վրա ևս 47 երեխայի ցուցաբերվել է 

ֆինանսական աջակցություն՝ այլ կենսական դեղորայք ձեռք բերելու համար։



40,750,000 դրամ ՝ 
Արցախից տեղահանված 
երեխաներին համար

Լրացուցիչ աջակցություն արցախցի երեխաներին 

2024թ.-ին Հայ օգնության ֆոնդի, ACBA բանկի և Հայ Ավետարանչական Միության հետ 
համագործակցությամբ մենք հանգանակեցինք 40,750,000 դրամ։  Այս 
համագործակցության շնորհիվ աջակցություն տրամադրվեց Արցախից տեղահանված 

ավելի քան 150 երեխայի՝ ապահովելով նրանց անհրաժեշտ դեղամիջոցներով և 
բուժհետազոտություններով։ Ծրագիրն ընդգրկեց մի շարք լուրջ հիվանդություններ 
(շնչառական, իմունային, նյարդաբանական և այլն), որոնց մի մասը Հիմնադրամի 
ծրագրերի շրջանակից դուրս էին:


Ասթմայի տարածվածության հետազոտման և 
ապակենտրոնացված վարման ծրագիր



Արդեն 4 տարի է, ինչ Հիմնադրամը տարեկան անհրաժեշտ դեղորայքով ապահովում է 
«Արաբկիր» ԲՀ-ի ալերգոլոգիական դիսպանսերում գրանցված շուրջ 1400 երեխայի։



«Արաբկիր» ԲՀ-ի և ՀՀ առողջապահության նախարարության  հետ համատեղ սկսել ենք 
ծրագիր, որի նպատակն է գնահատել ասթմայի տարածվածությունը երեխաների մոտ և 
ստեղծել դրա վարման ապակենտրոնացված համակարգ։ Հետազոտական փուլում 

արդեն իսկ հարցումներ են անցկացվում շուրջ 12,000 երեխայի հետ։ 2024թ.-ին 
փորձնական կերպով հիմնվել է Սյունիքի կենտրոնը՝ անհրաժեշտ սարքավորումներով 
և մասնագիտական կարողությունների ներդրմամբ, իսկ առաջիկա ամիսներին 
կհիմնվեն ևս վեց նոր կենտրոններ հինգ այլ մարզերում և Երևանում:




Թանկարժեք գենետիկ 
հետազոտություններ

19 երեխայի համար 

Քաղցկեղի ժառանգական 
նախատրամադրվածության կլինիկա



2024 թ․-ին իր ակտիվ գործունեությունը շարունակեց «Կարինա» ժառանգական 
քաղցկեղի նախատրամադրվածության կլինիկան, որը Հիմնադրամի աջակցությամբ 
հիմնվել է Յոլյան արյունաբանության և ուռուցքաբանության կենտրոնում:



Տարվա ընթացքում կլինիկան համալրվել է նոր սարքավորումներով և նյութերով։ 
Գնահատվել է սոլիդ ուռուցքներով շուրջ 200 երեխա, որոնցից 80-ն ընտրվել է 
գենետիկ հետազոտության համար։ Առաջին 24 երեխան արդեն իսկ անցել է NGS 
թեստավորում։ Բացի այդ, կլինիկան հսկողության տակ է վերցրել այլ 
հիվանդանոցներից ուղեգրված ևս 7 երեխայի։



Հատկանշական է, որ ծրագիրը ներկայացվել և ճանաչում է ձեռք բերել միջազգային 
հեղինակավոր գիտաժողովներում, ինչպիսիք են St Jude Alliance Euro Regional 
program և SIOP Asia 2024-ը։


Բժշկական հետազոտություններ 


Հիվանդությունների ճշգրիտ ախտորոշման և առավել արդյունավետ բուժում 
նշանակելու նպատակով Հիմնադրամը 2024թ․-ին շարունակել է ֆինանսավորել 
կենսական նշանակության գենետիկ հետազոտություններ։ Տարվա ընթացքում  

19 երեխայի համար նման թանկարժեք հետազոտություններ են իրականացվել 
Հայաստանի և արտերկրի առաջատար կենտրոններում։





Աջակցություն 


կրթությանը











12 բուժաշխատողի 

Բուժաշխատողների կարողությունների զարգացում


Բուժաշխատողների շարունակական կրթությունը խթանելու և նրանց աշխատանքը 
միջազգային հարթակներում ներկայացնելու նպատակով Հիմնադրամը 2024թ․-ին 4,993,000 
դրամ է տրամադրել 12 մասնագետի՝ միջազգային գիտաժողովներին և կրթական 

ծրագրերին մասնակցության համար։


Նվիրաբերված սարքավորումներով աջակցություն


Նախկինում Հիմնադրամի կողմից մի շարք բժշկական կենտրոնների նվիրաբերված 
սարքավորումները շարունակում են ակտիվորեն ծառայել՝ բարձրացնելով բուժօգնության 
որակն ու արդյունավետությունը։ 2024 թ․-ի ընթացքում դրանց կիրառման արդյունքներն են․


� «Արաբկիր» ԲՀ-ին նվիրաբերված Siemens Acuson S2000 ՈւՁՀ սարքով հետազոտվել է մոտ 
6500 երեխա՝ զգալիորեն հեշտացնելով ախտորոշման գործընթացը և կառավարելով 
պացիենտների հոսքը։


� «Մուրացան» մանկական հիվանդանոցին տրամադրված էնդոսկոպիկ համակարգով 
իրականացվել է 398 գաստրոսկոպիա՝ ճշգրիտ ախտորոշելով բարդ հիվանդություններ 
նույնիսկ նորածինների մոտ։


� «Սուրբ Աստվածամայր» ԲԿ-ին տրամադրված էլեկտրական դանակը, 
վիդեոֆիբրոլարինգոսկոպը, անզգայացման սարքը և դեֆիբրիլյատորը նշված 
ժամանակաշրջանում կիրառվել են շուրջ 1500 երեխայի համար՝ շարունակելով մեծապես 
աջակցել բժիշկների արդյունավետ աշխատանքին։



Ցուցաբերված աջակցությունը՝

ըստ ծրագրերի ու շահառուների

Աջակցության 
տեսակը

Ուղղակի 
շահառուների

Շահառուների 
քանակը Նշումներ

Վիրահատություններ և 
թանկարժեք բուժում

Բժշկական 
հետազոտություններ

Դեղորայքային 
ապահովում

Կարողությունների 
զարգացում

Նվիրաբերված սարքերի 
ազդեցություն

Անհատ երեխաներ

Անհատ երեխաներ

Երեխաների խմբեր/
անհատ երեխաներ

Բուժաշխատողներ

Բուժհաստատություններ/
երեխաներ

Ներառում է միայն հանրային մեծ 
դրամահավաքներով աջակցություն 
ստացած երեխաներին

Ներառում է նաև «Կարինա» կենտրոնում 
հետազոտված երեխաներին

Ներառում է նաև լրացուցիչ 
աջակցություն ստացած արցախցի 
երեխաներին

5

43

1609

12

3 հիվանդանոց/

8398 երեխա



«Առատաձեռն նոյեմբեր» արշավ 

Նոյեմբերին Yandex Go-ն իրականացրեց բարեգործական ակցիա՝ աջակցելով երեք 
տեղական կազմակերպությունների, այդ թվում ՝ մեր Հիմնադրամին։ Յուրաքանչյուր 
ուրբաթ հավելվածի (տաքսի, առաքում, սնունդ) միջոցով կատարված պատվերների 
ծավալին համապատասխան ընկերությունը կատարում էր նվիրատվություն։



«Մեր ժամանակի հերոս» մրցանակ 

Հայաստանի երեխաների առողջության հիմնադրամի հիմնադիր տնօրեն Արմեն Մարտիրոսյանը 
ՀՀ կառավարության կողմից արժանացել է «Մեր ժամանակի հերոս» գլխավոր մրցանակին՝ երկրի 
առաջընթացի և երեխաների կյանքեր փրկելու գործում ունեցած բացառիկ ներդրման ու անձնվեր 
նվիրումի համար։



Որպես մեր գործունեության կայուն զարգացման և 
կազմակերպության տեսանելիությունը բարձրացնելու 
շարունակական ջանքերի մի մաս` մենք նաև կազմակերպել 
ենք հետևյալ միջոցառումներն ու արշավները՝ 
դրամահավաքի նպատակով։


Միջոցառումներն 
ու արշավները

3.3



Հունիսի 1-ին Երևան Մոլի հետ 
համագործակցությամբ 
կազմակերպված «Որ ժպտաս, փոքրիկ» 
միջոցառման շրջանակում Երևան Մոլը 
միջոցառման բյուջեն և KinoPark-ի ու 
Captain Kid's-ի հասույթի մի մասը 
փոխանցեց Հիմնադրամին։ Այդ օրը մեր 
100 շահառու երեխաներն անվճար 
վայելեցին ժամանցի կենտրոնները, 
իսկ հանգանակված ամբողջ գումարով 
ապահովվեց ասթմայով հիվանդ 122 
երեխայի բուժումը։


«Որ ժպտաս, փոքրիկ» 
միջոցառում 

«Միասին՝ երեխաների 
առողջության համար» 
պարբերական 
նվիրատուների արշավ 


Սուրբծննդյան 
տոնավաճառ  

2024թ․-ին մեր «Միասին՝ երեխաների 
առողջության համար» արշավը, 
բազմալիքային հաղորդակցության 
(սոցցանցեր, տեղեկագրեր, SMS, 
համագործակցություն կարծիքի 
առաջնորդների հետ) շնորհիվ, իրազեկեց 
ավելի քան 800,000 մարդու։ Մեծ 
երախտագիտությամբ արձանագրեցինք մեր 
համայնքի դրական արձագանքն ու 
անշահախնդիր նվիրումը։


Դեկտեմբերի վերջին մասնակցեցինք 
Coca-Cola-ի հետ անցկացվող 
Սուրբծննդյան մեծ տոնավաճառին, 
որտեղ վաճառվեցին մեր շահառու 
երեխաների հետ ստեղծված 
նկարազարդումներն ու 
ապրանքները։ Հնգօրյա 
տոնավաճառը հիանալի 
հնարավորություն էր՝ անձամբ 
հանդիպելու մեր հարյուրավոր 
նվիրատուներին և նոր միջոցներ 
հանգանակելու։




Ֆինանսական 
ամփոփագիր

Դրամաշնորհներ

37,079,000 դրամ

Կորպորատիվ 
նվիրատուներ

224,654,145 դրամ

Անհատական 
նվիրատվություններ 
221,688,120 դրամ

Ստացած նվիրատվություններ

483,421,265 դրամ

4.1



Ընդհանուր ծախսեր

472,977,639 դրամ

Ծրագրային ծախսեր 
421,527,639 դրամ

� Քաղցկեղի ժառանգական 
նախատրամադրվածության կլինիկա


� Ասթմայի տարածվածության հետազոտության և 
ապակենտրոնացված վարման ծրագիր


� Լրացուցիչ աջակցություն՝ արցախցի երեխաներին  

� Դեղորայքային ապահովում

� Վիրահատություններ և թանկարժեք բուժում 

� Բժշկական հետազոտություններ 

� Բուժաշխատողների կարողությունների զարգացում

Վարչական ծախսեր

51,450,000 դրամ

� Գործադիր կառավարում, իրավաբանական 
և հաշվապահական ծառայություններ


� Մարքեթինգ, հանրային կապեր և 
միջոցառումների կազմակերպում


� Գրասենյակի վարձակալություն

� Աշխատակազմի վերապատրաստում

� Գործուղման ծախսեր

� Բժշկական ապահովագրություն

� Աուդիտորական ծառայություններ

4.2



Մենք հավատում ենք, որ բոլորիս ջանքերի համադրության շնորհիվ հնարավոր է 

լրջորեն աջակցել առողջական ծանր
խնդիրներ ունեցող երեխաներին և նրանց կյանքը 

դարձնել ավելի լավը։ Յուրաքանչյուր երեխա պետք է
հնարավորություն ունենա առողջ 

ապրելու՝ անկախ սոցիալական կամ նյութական պայմաններից։ Ակբա բանկի


համագործակցությունը հիմնադրամի հետ հենց այս նպատակով է եղել։ Մենք 

հավատում ենք, որ համատեղ ուժերով հնարավոր է փոխել կյանքեր, իսկ բարի գործերն 

առավել մեծ ազդեցություն ունեն, երբ արվում են միասին։



Նարեկ Ասատրյան



Ակբա բանկի հասարակայնության հետ կապերի բաժնի ղեկավար 

Մեր նվիրատուներն ու 
գործընկերները 
HFC-ն այն եզակի հիմնադրամներից էր, որը կանգնեց մեր կողքին ամենասկզբում, երբ 

դեռ ձևավորում էինք IMAST հարթակը՝ որպես բարեգործության նոր մշակույթ ստեղծող 

նախաձեռնություն։ 



Այդ ժամանակ Արմենը և HFC թիմը եղան մեզ համար հուսալի աջակցության, 

վստահության ու ամուր գործընկերության խորհրդանիշ։


Այսօր կարող ենք հպարտությամբ ասել, որ միասին արդեն հաջողության ենք հասցրել 30 

ծրագիր։ Այդ ընթացքում հավաքագրել ենք $145,809։



Մեր հարթակի ամենամեծ հաջողված դրամահավաքներից մեկը՝ $18,759, ևս պատկանում 

է Հայաստանի երեխաների առողջության հիմնադրամին։



Այսօր HFC-ն IMAST-ի ամենաակտիվ և ներգրավված գործընկերներից է։ Մեզ համար 

պատիվ է աշխատել այսքան պրոֆեսիոնալ և նվիրված թիմի հետ։



Շնորհակալ ենք վստահության, աջակցության և այն աշխատանքի համար, որը դուք 

անում եք ամեն օր։ IMAST-ը միշտ պատրաստ է լինել ձեր կողքին՝ հանուն առողջ 

երեխաների և նրանց պայծառ ապագայի։


Հարգանքներով ՝



Հայկ Հայրապետյան


IMAST-ի հիմնադիր  



Մեր գործընկերներն ու նվիրատուները ոչ միայն մեր ծրագրերի ֆինանսական հենարանն են, այլև իրական 

աջակիցներ՝ մեր առաքելությանն ու արժեքներին։ Նրանց վստահության և կայուն աջակցության շնորհիվ 

մենք կարողանում ենք կյանքի կոչել կարևոր նախաձեռնություններ և աջակցել երեխաներին։ Նրանց 

ձայնը՝ արտահայտված խոսքերով, լավագույնս վկայում է համատեղ աշխատանքի արժեքահեն բնույթի և 

դրա ազդեցության մասին։



«Արաբկիր» բժշկական համալիրը տարիներ շարունակ համագործակցում է Հայաստանի երեխաների 

առողջության հիմնադրամի հետ՝ կառուցելով արդյունավետ և համակողմանի գործընկերություն՝ հանուն 

երեխաների առողջության:  Հիմնադրամի աշխատանքի հիմնական ուղղություններն անմիջապես առնչվում 

են մեր բժշկական համալիրի գործունեության հետ` ընդգրկելով օրգանների փոխպատվաստման 

իրականացումից մինչև կյանք փրկող դեղորայքի ապահովում, բուժաշխատողների շարունակական 

վերապատրաստումից մինչև հանրային առողջապահական նորարար նախաձեռնություններ։ Այսօր էլ 

Հիմնադրամի հետ միասին իրականացնում ենք ասթմայի տարածվածության գնահատման և բուժառուների 

վարումն ապակենտրոնացված համակարգով կազմակերպելու ծրագիր՝ նպատակ ունենալով հասնել 

որակյալ և հասանելի բուժօգնության ամբողջ երկրով մեկ։



Հիմնադրամն այնտեղ է, որտեղ կա էական կարիք` թե՛ երեխաների կյանքերը փրկելու, թե՛ 

առողջապահական համակարգում ռազմավարական և կայուն լուծումներ իրականացնելու։ Վստահ ենք, որ 

այս գործընկերությունը կշարունակի ընդլայնվել՝ նպաստելով Հայաստանի երեխաների առողջ և անվտանգ 

ապագային:



Արման Բաբլոյան 

«Արաբկիր» բժշկական համալիր - երեխաների և դեռահասների առողջության ինստիտուտի տնօրեն 



Գործընկերներ

ԳՈՐԾԸՆԿԵՐՆԵՐ ՀԱՅԱՍՏԱՆՈՒՄ


� Արաբկիր բժշկական համալիր


� «Յոլյան» արյունաբանության և ուռուցքաբանության կենտրոն


� «Մուրացան» հիվանդանոցային համալիր


� Ուիգմոր կանանց և երեխաների հիվանդանոց


� Սուրբ Աստվածամայր բժշկական կենտրոն


� reArmenia


� IMAST


� Առողջապահության նախարարություն


� «ՖԱՐՄԱՏԵՔ» դեղագործական արտադրական ընկերություն 


� Alfa Pharm դեղատնային ցանց/ Ալֆա Ֆարմ


� Theopharma դեղատների ցանց / ԹԵՈՖԱՐՄԱ


� Vaga Pharm դեղատների ցանց / Վագա Ֆարմ


� Go Pharm դեղատուն


� Այլ  

ԳՈՐԾԸՆԿԵՐՆԵՐ արտերկրում



� Ռուսաստանի Դաշնության առողջապահության նախարարության «Ակադեմիկոս Ի.Պ. Պավլովի անվան Սանկտ Պետերբուրգի առաջին 

պետական բժշկական համալսարան»


� Ռուսաստանի Դաշնության առողջապահության նախարարության «Ակադեմիկոս Վ.Ի. Շումակովի անվան տրանսպլանտոլոգիայի և 

արհեստական օրգանների ազգային բժշկական հետազոտական կենտրոն» դաշնային պետական բյուջետային հիմնարկ


� Բելառուսի Հանրապետության առողջապահության նախարարության «Կարդիոլոգիա» հանրապետական գիտագործնական կենտրոն» 

պետական հիմնարկ


� «2-րդ քաղաքային մանկական կլինիկական հիվանդանոց» առողջապահական հաստատություն, Բելառուսի Հանրապետություն


� «Սերգեյ Բերեզինի անվան կենսաբանական համակարգերի միջազգային ինստիտուտի բուժաախտորոշիչ կենտրոն» 


� Հալլե (Զաալե) համալսարանական բժշկական կենտրոն, Գերմանիա


� Արման Թրուսոյի անվան հիվանդանոց, Փարիզ, Ֆրանսիա


� «Բամբինո Ջեզու» մանկական հիվանդանոց, Հռոմ, Իտալիա


� Սլոան Քեթերինգի անվան հուշահամալիր քաղցկեղի կենտրոն, Նյու Յորք, ԱՄՆ

կորպորատիվ նվիրատուներ


� Adobe


� Ամերիկայի Հայ Ավետարանչական Ընկերակցություն


� Ամերիաբանկ


� ԱՄԻՕ Բանկ


� Ակբա բանկ


� Արարատ բանկ


� Benevity 


� Բիբլոս Բանկ


� Գազպրոմ Արմենիա


� GlobalGiving


� Էվոկաբանկ


� Ինեկոբանկ


� Հայ օգնության ֆոնդի (ՀՕՖ) «Այո» հարթակ


� VISA


� ՖԻՆՔԱ


� Yandex Go


� Այլ 



Արմեն 
Մարտիրոսյան 
Հիմնադիր տնօրեն 

Արտակ 
Բեգլարյան 
Ռազմավարական 
զարգացման հարցերով 
խորհրդական 

Սյուզան 
Հոբոսյան 
Ծրագրերի ղեկավար

Մեր թիմը 

Հիմնական աշխատակազմ

Արմեն 
Նուրբեկյան


ՀՀ կենտրոնական 
բանկի փոխնախագահ



Արա  
Բաբլոյան


Արաբկիր ԲՀ-ԵԴԱԻ 
կառավարման խորհրդի 
նախագահ, գիտական 
ղեկավար



Նարեկ 
Մկրտչյան 
ՀՀ աշխատանքի և 
սոցիալական հարցերի 
նախարար

Արմինե 
Մկրտչյան 
«ՄերակիՓալ» ընկերության 
տնօրեն, կազմակերպական 
զարգացման քոուչ

Սամվել 
Մարտիրոսյան 
Տեղեկատվական 
անվտանգության փորձագետ 

Ալեքսանդր 
Ուռումյան
Շենգավիթ ԲԿ-ի 
գլխավոր տնօրեն

Լուսինե 
Քասարջյան 
«Հայ մշակութային և 
գիտական 
ընկերակցություն» 
hիմնադրամի տնօրեն

Հոգաբարձուների խորհուրդ



Աստղիկ 
Բաղդասարյան 
«Արաբկիր» ԲՀ 
շնչառական բժշկության 
և ալերգոլոգիայի 
ծառայության ղեկավար

Հռիփսիմե 
Ապրեսյան 
«Մուրացան» 
հիվանդանոցային 
համալիրի ինֆեկցիոն 
հիվանդությունների 
կլինիկայի ղեկավար

Լուսինե 
Քրմոյան 
«Յոլյան» 
արյունաբանության և 
ուռուցքաբանության 
կենտրոնի մանկական 
արյունաբան

Ռուզաննա 
Պապյան 
«Յոլյան» արյունաբանության 
և ուռուցքաբանության 
կենտրոնի Մանկական 
ուռուցքաբանության 
բաժանմունքի վարիչ

Նառա 
Լալազարյան 
Լոնդոնի «Գրեյթ Օրմոնդ 
Սթրիթ» մանկական 
հիվանդանոցում 
Մանկական 
նյարդավիրաբուժության 
կլինիկական ֆելոու



բժշկական խորհուրդ



Մեր հետագա նպատակներն 
ու հաջորդ քայլերը

8

2025թ.-ին մեր համայնքի շարունակական աջակցությամբ մենք 
նպատակ ունենք հասնել ավելի մեծ հաջողությունների՝ 
հավատարիմ մնալով մեր առաքելությանը:



Լրատվամիջոցների 
անդրադարձ

7

Հայաստանի երեխաների առողջության հիմնադրամը և նրա ազդեցությունն օրեցօր 
մեծանում են։ 2024թ․-ին մեր գործունեությունը լուսաբանել են մի շարք առաջատար 
հայկական պարբերականներ, հեռուստահաղորդումներ և այլ լրատվամիջոցներ։ 
Դրանց մի մասի հետ կարող եք ծանոթանալ ստորև․



Armenian Public TV 

Mediamax 

Armenpress 

Mediamax 

Լուրեր 

ՀՀ վարչապետի աշխատակազմի «Հանրային կապերի և տեղեկատվության

կենտրոն» ծրագիր 

Առավոտ լուսո. Արմեն Մարտիրոսյան, Սյուզան Հոբոսյան


Հայաստանի երեխաների առողջության հիմնադրամը ավելի քան 1 մլրդ դրամի 
աջակցություն է ցուցաբերել 

ՀԵԱՀ-ը մեկնարկել է երեխաների շրջանում ասթմայի հետազոտության և 
արդյունավետ վարման նպատակով համապետական ծրագիր 

Ապրել եւ ապրեցնել. Հայաստանի երեխաների առողջության հիմնադրամը 3 
տարեկան է


Մանկական ասթմա. վիճակագրության թարմացում 

Մեր ժամանակների հերոսը


https://www.youtube.com/watch?v=FKJkaOn1SGs
https://mediamax.am/am/news/society/54946/
https://mediamax.am/am/news/society/54946/
https://armenpress.am/hy/article/1136571
https://armenpress.am/hy/article/1136571
https://mediamax.am/am/specialprojects/special-report/55053
https://mediamax.am/am/specialprojects/special-report/55053
https://www.facebook.com/watch/?v=1513429569271217
https://www.facebook.com/watch/?v=1513429569271217
https://www.facebook.com/hfcarmenia/videos/470034565793897


2025թ. ծրագրերը8.1

Ասթմայի տարածվածության հետազոտության  
և ապակենտրոնացված վարման ծրագիր


Այս տարի կավարտենք ասթմայի տարածվածության հետազոտությունը 12,000 երեխայի 
շրջանում, կհիմնենք յոթ կենտրոններ մարզերում ու Երևանում և կնախապատրաստենք 
բացահայտված դեպքերի բժշկական հետազոտությունները։


Վիրահատություն և թանկարժեք բուժում

Հանրային դրամահավաքների միջոցով կշարունակենք ֆինանսավորել ծանր ու հրատապ 
դեպքերի բուժման ծախսերը։ Այս տարի շարունակում ենք ընդունել դիմումներ՝ կենսական 
օգնություն տրամադրելու առավել կարիք ունեցող երեխաներին:


Դեղորայքային ապահովում

Որպես մեր առաքելության կարևոր մաս՝ կշարունակենք շահառու երեխաներին 
ապահովել կենսական նշանակության, թանկարժեք և դժվարամատչելի դեղորայքով։ 
Մենք կտրամադրենք ինչպես մեր ծրագրային հիվանդությունների բուժման համար 

նախատեսված դեղերի տարեկան պաշարը, այնպես էլ աջակցություն կցուցաբերենք՝ ըստ 
անհատական դեպքերի։




Քաղցկեղի ժառանգական նախատրամադրվածության կլինիկա




2025թ․-ին կընդլայնենք կլինիկայի գիտական, ախտորոշիչ և կանխարգելիչ նախաձեռնությունները։ 
Կիրականացվի պլանավորված երեխաների գենետիկ հետազոտություն, կշարունակվեն քաղցկեղի 
վաղ հայտնաբերման սկրինինգները, կմշակվի գիտական հոդված «Pediatric Blood and Cancer» 

պարբերականի համար և կստեղծվի նոր միջմասնագիտական խումբ՝ նեյրոֆիբրոմատոզով 
երեխաների բուժումը համակարգելու նպատակով։



Բուժաշխատողների կարողությունների զարգացում 



2025թ.-ին Հիմնադրամը շարունակում է նպաստել բուժաշխատողների մասնագիտական աճին՝ ընձեռելով 
միջազգային վերապատրաստումների, կրթական ծրագրերի և գիտաժողովների մասնակցության 
հնարավորություններ։ Այս տարի արդեն իսկ աջակցություն է ստացել երեք բուժաշխատող, ևս ութի 

մասնակցությունը հաստատվել է Հայ բժիշկների համաշխարհային համաժողովին։



Հիմնադրամը կարևորում է մասնագետների շարունակական զարգացումը և ժամանակակից մեթոդների 
կիրառումը՝ Հայաստանում երեխաներին մատուցվող բուժօգնության որակը բարելավելու նպատակով։


Բուժսարքավորումների տրամադրում


2025թ․-ին գիտակցելով ժամանակակից բուժսարքավորումների կարևորությունը` ըստ 
անհրաժեշտության կշարունակենք աջակցել մեր ծրագրերին նաև այս ուղղությամբ։ Օրինակ, Ասթմայի 
ծրագրի շրջանակում նախատեսվում է անհրաժեշտ սարքավորումներով վերազինել յոթ մարզային և 

երևանյան կենտրոններ՝ տեղում ախտորոշման և մշտադիտարկման համարժեք պայմաններ 
ապահովելու համար։



2025թ. միջոցառումներն 
ու արշավները


8,2

«Սիմֆոնիկ ռոք` հանուն երեխաների առողջության»

(Արդեն իրականացրած) 2025թ. ապրիլին կայացավ Հիմնադրամի բարեգործական համերգը, որտեղ 
Հայաստանի պետական սիմֆոնիկ նվագախումբը և մենակատար Վարդան Գաբոյանը կատարեցին 
ռոք հիթեր։ Համերգը միավորեց մեր համայնքին և ապահովեց աննախադեպ՝ շուրջ 45,000,000 

դրամի հանգանակություն։



AMWC2025. Հայկական բժշկական համաշխարհային կոնգրես


2025թ. հուլիսին Մադրիդում կայանալիք AMWC2025. Հայկական բժշկական 
համաշխարհային կոնգրեսին կներկայացնենք Հիմնադրամի գործունեությունը և կքննարկենք նոր 
համագործակցություններ։ Մեր ֆինանսավորմամբ համաժողովին կմասնակցի նաև ինը բժիշկ՝ 

ներկայացնելու մեր աջակցությամբ իրականացված ծրագրերը (հատկապես՝ օրգանների 
փոխպատվաստման ոլորտում)։


Գալա ընթրիք (պլանավորված)

Դրամահավաքի երեկոն կհամախմբի մեր նվիրված աջակիցներին, գործընկերներին և 
հովանավորներին՝ ի նպաստ Հայաստանի երեխաների առողջության։


Պարբերական դրամահավաք-արշավներ

Պարբերական նվիրատուների մեր համայնքն ընդլայնելու նպատակով շուտով կմեկնարկենք 
նոր արշավ, որի մանրամասները կներկայացնենք առաջիկայում։




Կապ մեզ հետ



Կայք՝ hfc.am

Էլ․ հասցե՝ info@hfc.am

Հեռ․՝ + (374) 95 590-500

Սոցիալական մեդիա



Facebook:   @hfcarmenia

Instagram:  @hfcarmenia

LinkedIn:    HFC Armenia



ՇՆՈՐՀԱԿԱԼՈՒԹՅՈՒՆ

https://www.facebook.com/hfcarmenia/
https://instagram.com/hfcarmenia
https://www.linkedin.com/company/health-fund-for-children-of-armenia/posts/?feedView=all

